
 
 

 
 
 

 
 
ᓄᓇᓕᐸᐅᔭᒃᑯᑦ ᐋᔩᖃᑎᖃᕐᓂᖏᑦ ᑐᑭᓯᐅᒪᒋᐊᒃᑲᓐᓂᕈᑎᐅᓪᓗᓂ ᓯᕗᓪᓕᖅ ᑐᓴᒐᑦᓴᓕᐊᖑᓯᒪᔪᖅ 

 
ᐋᔩᖃᑎᖃᖃᑦᑕᕐᓂᖅ ᓄᓇᓕᐸᐅᔭᒃᑯᖏᓐᓂᑦ ᐃᖃᓗᖕᓂ ᑕᐃᒪᓕ ᑲᒪᒋᔭᐅᔭᕆᐊᖃᓪᓚᕆᓂᐊᓕᕐᐳᖅ.  ᑕᐃᒃᑯᐊᓕ 
ᐊᓯᖏᑦ ᑲᒪᒋᔭᐅᔭᕆᐊᖃᖅᓯᒪᔪᑦ ᑲᔪᓯᑦᓯᐊᖅᓯᒪᒪᑕ ᐊᒥᓱᑦ, ᐃᖅᑲᓇᐃᔭᖅᑎᓄᑦ ᑐᓂᔭᐅᓇᓱᑦᑐᖅ ᐃᓚᒋᐊᕈᑎᒃ 
ᑮᓇᐅᔾᔭᓵᖏᓐᓄᑦ ᓈᒻᒪᖏᑦᑐᖅ ᐊᒻᒪᓗ ᐊᖑᒻᒪᑎᓯᒪᖏᑦᑐᓪᓘᓐᓃᑦ ᐅᓪᓗᒥᐅᓕᖅᑐᖅ ᐊᑭᑦᓴᐃᑦ ᑕᑯᓪᓗᒋᑦ ᐱᓗᐊᖅᑐᒥᑦ 
ᓄᓇᓕᐸᐅᔭᒃᑯᑦ ᓴᓂᕝᕙᐃᓯᒪᖕᒪᑕ ᐊᑐᐃᓐᓇᐅᔪᒃᓴᓂᑦ ᑕᐃᒫᓪᓗ ᐱᒍᓐᓇᕐᓂᖃᓚᐅᕐᓂᖏᑦ ᐃᖅᑲᓇᐃᔭᖅᑎᖏᑕ 
ᑲᔪᓯᒍᓐᓇᓚᐅᕐᓂᖏᑦ ᐅᑯᐊ ᑮᓇᐅᔾᔭᓵᑦᓴᖏᑦ ᐊᓯᔾᔨᔮᕋᑎᑦ ᓱᕐᓗ ᑭᖃᖅᑎᑖᓗᑐᐃᓐᓇᐅᓗᑎᑦ 
ᑕᐃᒪᐃᓕᖓᑎᑕᐅᑐᐃᓐᓇᓕᖅᓱᑎᓪᓗ. 
 
ᑕᐃᒫᓪᓗ ᐅᓪᓗᓄᑦ ᓯᑕᒪᐅᔪᙱᒐᖅᑐᓄᑦ (ᓴᐃᐸᓄᑦ) ᐋᔩᖃᑎᒌᓚᐅᖅᓯᒪᖕᒪᑎᑦ ᓯᕗᓪᓕᕐᒥ ᑎᓯᐱᕆᐅᑎᓪᓗᒍ ᐊᕐᕋᓂ 
(2020) ᐊᒻᒪᓗ ᓱᓕ ᕕᕝᕗᐊᕆ ᑕᒫᓂ ᐊᕐᕌᒍᕆᓕᖅᑕᑎᓐᓂᑦ (2021), ᑕᐃᒃᑯᐊᓗ ᑲᓇᑕᒥ ᑲᑐᔾᔨᖃᑎᒌᖏᑦ 
ᒐᕙᒪᑐᖃᒃᑯᓐᓂᑦ ᐃᓚᒋᔭᐅᔪᑦ ᐊᒻᒪᓗ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᕐᑎᖏᑦ 
ᓴᖅᑭᖅᑎᑦᓯᓚᐅᕐᓂᖏᓂᑦ  ᓄᓇᓕᐸᐅᔭᒃᑯᑦ ᑭᒡᒐᖅᑐᕐᑎᖏᓐᓄᑦ ᓈᒻᒪᒋᔭᕐᒥᓂᑦ ᐊᖏᖃᑎᖃᒍᒪᓪᓗᑎᑦ 
ᐊᑐᐃᓐᓇᕈᐃᓕᖅᑎᑦᓯᖁᓪᓗᒋᑦ ᓈᒻᒪᑦᓯᐊᖅᑐᓂᑦ ᑮᓇᐅᔾᔭᓵᑦᓴᖏᑕ ᐃᓚᑦᓴᒋᕋᔭᕐᑕᖏᓐᓂᑦ ᐃᖅᑲᓇᐃᔭᕐᑏᑦ 
ᐱᓕᕆᐊᒃᓴᒥᓂᓪᓗ ᓈᒻᒪᑐᒥᑦ ᐱᓇᓱᐊᕐᑐᑎᑦ ᓄᓇᓕᐸᐅᔭᒃᑯᑦ ᐱᖁᔭᖏᓐᓂᑦ.  ᑕᐃᒪᓕ ᓄᓇᓕᐸᐅᔭᒃᑯᑦ 
ᐱᓯᒪᑦᓯᓕᖅᑑᒐᓗᐊᑦ ᐱᖁᔨᕗᖔᖁᓯᒪᔭᑦᑎᓐᓂᑦ ᑕᐃᒪᓗ ᐅᖃᖅᓯᒪᓪᓗᑎᑦ ᑭᐅᓪᓚᕆᓛᕐᓂᐊᕐᓂᖏᓐᓂᑦ 
ᐱᓇᓱᐊᕈᓯᕆᒍᒫᓐᓂᐊᖅᑕᑦᑎᓐᓂ.  
 
ᐊᖓᔪᖅᑲᐅᑏᑦ ᐊᒻᒪᓗ ᐊᓯᖏᑦ ᓯᕗᓕᖅᑎᑦ ᐅᖃᖅᓯᒪᓕᕐᒪᑕ ᐱᔪᓐᓇᕐᓂᓕᒫᕐᒥᓄᑦ ᐱᓇᓱᐊᖏᓇᕐᓂᖏᓐᓂᑦ ᑕᐃᒫᓪᓗ 
ᐃᖃᓗᐃᑦ ᓄᓇᖓᓐᓂ ᓄᓇᓕᐸᐅᔭᑦᑯᑦ ᐃᓱᒪᓕᐅᖅᑎᒃᓯᒐᓱᖕᓂᖏᓐᓂᑦ ‘ᐃᖅᑲᓇᐃᔭᕐᕕᒃᓴᑦᓯᐊᕙᐅᒋᐊᖓ 
ᐱᔪᒪᔭᐅᓂᖅᓴᐅᖁᓪᓗᒍ’.  ᐊᖏᖅᓯᒪᓂᕐ ᓈᒻᒪᒋᓂᕐᐹᕆᔭᑦᑎᓐᓂᑦ ᐊᒻᒪᓗ ᓇᓕᒧᑦᓯᒪᑦᓯᐊᕐᑐᒥᑦ 
ᐱᖁᔭᑦᓴᓕᐊᖑᖁᔭᑦᑎᓐᓂᑦ ᓇᓗᓇᐃᖅᓯᒻᒪᑦ ᑕᕝᕙᐃᓐᓇ ᐱᐅᔪᒥ ᓴᖅᑮᒍᓐᓇᕆᐊᖓ ᑲᔪᓯᑎᑦᓯᓂᐅᔪᒥᑦ 
ᐱᔪᒪᔪᖔᖅᓯᒪᔭᖕᒥᓂᑦ. 
 
ᖁᔭᖕᓇᒦᒃ ᐃᑲᔪᖅᓱᖏᓐᓇᕋᕕᒋᑦ ᑭᒡᒐᑐᐃᔨᖁᑎᕗᑦ.   
 
ᑲᓇᑕᒥ ᑲᑐᔾᔨᖃᑎᒌᖏᑦ ᒐᕙᒪᑐᖃᒃᑯᓐᓂᑦ ᐃᓚᒋᔭᐅᓪᓗᑎᑦ ᐊᒻᒪᓗ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᑭᒡᒐᖅᑐᐃᔨᖏᑦ:  
ᓱᓴᓐ ᐄᕙᕆ, ᑐᕇᓯ ᐅᐊᕋᒻ, ᑯᕆᔅ ᕕᐅᓴᓐ, ᒥᐊᕆᐋᓐ ᕗᐊᑲ, ᑲᓇᑕᒥ ᑲᑐᔾᔨᖃᑎᒌᖏᑦ ᒐᕙᒪᑐᖃᑯᒃ ᐃᓚᒋᔭᖏᓐᓂᑦ ᓂᕈᐊᖅᑕᐅᓯᔪᖅ ᐊᒻᒪᓗ ᒫᑕᓐ ᕆᐅᓪ, 
ᒐᕙᒪᑐᖃᒃᑯᑦ ᐋᔩᖃᑎᒋᓕᕆᔨᐅᑉ ᐱᓕᕆᔨᐊ. 
 
 

ᓄᓇᓕᐸᐅᔭᖓᓐᓂ ᐃᖃᓗᐃᑦ ᐋᔩᖃᑎᒌᑦᑐᑦ ᑐᑭᓯᐅᒪᒋᐊᕈᑎᖓᑦ ᓯᕗᓪᓕᖅ 

